
Haki zako kama 
Mteja wa DVR

Divisheni ya Urejeshaji Kupitia Ufundi

Chaguo zingine zinajumuisha 
kuwasilisha ombi la kimaandishi  
la kutekeleza kanuni kivinginevyo

Mwongozo wa Kiutawala wa Washington (WAC) una 
kanuni ambazo DVR inazifuata. Kama kuna kanuni 
ambayo ungependa DVR iitekeleze vinginevyo, unaweza 
kufanya hivyo. Kisheria, kuna maombi ya kutekeleza 
vinginevyo ambayo DVR haiwezi kuruhusu. 

Ili kuomba kutekeleza kanuni vinginevyo, unaweza 
kutuma ombi la kimaandishi kwa msimamizi wa 
mshauri wako wa DVR. Unaweza kumwomba mshauri 
wako wa DVR au mwajiriwa mwingine wa DVR akusidie 
kujaza ombi la kimaandishi.

Ombi lako la kimaandishi linapaswa kujumuisha:

1.   Maelezo ya kanuni maalum na kutekelezwa kwake 
vinginevyo unakokuomba;

2.  Sababu ya kuomba kutekeleza vinginevyo; na

3.  Muda gani kutekeleza huko vinginevyo kutadumu.

Msimamizi wa DVR atayapitia maombi husika. Atatoa 
majibu ndani ya siku 10 za kazi baada ya kupokea ombi 
husika. Majibu yataelezea sababu za kukukubaliwa  
au kukataliwa.

Division of Vocational Rehabilitation 
Washington State Department of  

Social and Health Services 
PO Box 45340 • Olympia, WA 98504-5340 

1-800-637-5627
Washington Relay: 711

www.dshs.wa.gov/office-of-the-secretary/
division-vocational-rehabilitation

Tunatoa Huduma za Urejeshaji kupitia Ufundi 
tangu mwaka 1933

Uchaguzi Unaofaa 

Hapa DVR tunataka kuona wateja 

wetu wote wakipata matokeo 

yenye tija kuhusiana na ajira. 

Kama mteja wa DVR, unafanya 

maamuzi kuhusu malengo 

yako ya ajira na huduma kwa 

kushirikiana na mshauri wa DVR. 

Ni muhimu uzifahamu haki zako 

katika kipindi chote cha mchakato 

wa urejeshaji wakati unapofanya 

maamuzi haya muhimu.

Fedha za Jimbo na Serikali Kuu zinatumika kufikisha huduma za DVR. 
Programu ya VR inapokea takribani asilimia 78 kutoka fedha za Serikali 
Kuu na asilimia 22 kutoka fedha za jimbo. Kwa taarifa za kina kuhusu 

kiasi cha dola za fedha za Serikali Kuu kwa ajili ya progamu hii, tafadhali 
tembelea https://rsa.ed.gov/programs.cfm?pc=basic-vr&sub=awards.



Una chaguo kama hukubaliani 
na uamuzi uliofanywa na 
mshauri wako wa DVR

Zungumza na DVR

Toa sababu za kutokukubaliana na mshauri wako. 
Shirikisha taarifa unayodhani mshauri wako hana. 
Unaweza pia kuomba usaidizi kutoka kwa msimamizi 
wa mshauri wako au mkurugenzi wa DVR, au mwakilishi 
wa mkurugenzi.

Wasiliana na Programu ya 
Usaidizi kwa Wateja (CAP) 

Programu ya Usaidizi kwa Wateja, 
CAP, ni programu inayojitegemea 
mbali na DVR na inatoa taarifa na 
utetezi kwa waombaji na wateja 
wa DVR. CAP itakusaidia kuelezea 
haki zako na wajibu wako, pamoja 
na kukusaidia kuuelewa mchakato 
wa DVR. CAP inaweza pia kuwa 
mtetezi wako kwa DVR. Ili kuifikia 
CAP, piga simu 206-721-5999 
au 1-800-544-2121. Ili kufahamu 
zaidi, tembelea washingtoncap.
org au tuma barua pepe 
washingtoncap2@gmail.com.

Omba usuluhishi ulio rasmi

Usuluhishi ni jambo la hiari. Watu wote wawili lazima 
wakubali usuluhishi ndiyo utekelezwe. Msuluhishi 
anakutana nawe na mshauri wako wa DVR. Wewe 
pamoja na DVR mnaelezea hatua zilizochukuliwa 
na maamuzi yaliyofanywa kuhusu suala lako. 
Msuluhishi atajaribu kuwasaidia wewe na DVR kufikia 
makubaliano. Kama usuluhishi hautafaulu, bado 
unaweza kuwa na chaguzi nyingine za rufani. Ili 
kufahamu zaidi au kuomba usuluhishi, zungumza  
na mshauri wako wa DVR.

Omba usikilizaji wa shauri unaozingatia haki

Unaweza kuomba usikilizaji wa shauri unaozingatia 
haki wakati wowote usipokubaliana na uamuzi wa DVR 
ambao unaathiri huduma za DVR unazopokea. Una siku 
45 tangu tarehe ya uamuzi wa DVR kuomba usikilizaji wa 
shauri unaozingatia haki. Wakati wa usikilizaji wa shauri 
unaozingatia haki, wewe pamoja na DVR mnaweza 
kuwasilisha taarifa, mashahidi, na nyaraka ili kuunga 
mkono hoja zenu binafsi. Kwa gharama yako binafsi, 
unaweza kumwomba mwanasheria au mtu mwingine 
akuwakilishe. Hakimu anatoa uamuzi baada ya kupitia 

taarifa husika. Hakimu 
anakutumia uamuzi 
wa kimaandishi ndani 
ya siku 30 za usikilizaji 
wa shauri unaozingatia 
haki. Uamuzi huu ni wa 
mwisho. DVR inafuata 
uamuzi wa hakimu.

Unaweza kuomba 
usikilizaji wa shauri 
unaozingatia haki 
au usuluhishi huku 
ukiendelea kushirikiana 
na DVR ili kutatua hali 
ya kutoelewana.  

Ili kuomba usikilizaji wa shauri unaozingatia haki, 
andika barua ya ombi la kimaandishi ndani ya siku  
45 za uamuzi wa DVR kwenda: 

Washington State Office of Administrative  
Hearings (OAH)
PO Box 42488 
Olympia, WA 98504-2488  

Tafadhali jumuisha:

•  Jina lako, anwani na 
nambari ya simu.

•  Jina la programu 
ya DSHS ambayo 
inahusisha 
usikilizaji wa shauri 
unaozingatia haki 
(kama vile DVR).

•  Maelezo ya kwa nini hukubaliani na uamuzi husika.

•  Taarifa nyingine zinazounga mkono hoja yako (hiari).

Usikilizaji wa shauri unaozingatia haki unafanyika 
ndani ya siku 60 baada ya OAH kupokea ombi lako.

Kumbuka: Huduma ambazo wewe na DVR 
mmekubaliana nazo zitaendelea huku ombi lako 
la usikilizaji wa shauri unaozingatia haki likipitiwa. 
Huduma hazitaendelea kama unazipokea kwa 
sababu umetoa taarifa za uongo au umetenda 
kinyume na sheria ili kupata huduma za VR.

Kama ukiomba usikilizaji wa shauri unaozingatia haki, 
bado unaweza kutatua suala husika wewe mwenyewe 
pamoja na DVR. Kama mtafikia makubaliano na DVR 
kabla ya usikilizaji wa shauri husika, ni lazima uwajulishe 
OAH ili wasitishe. Mwajiriwa yoyote wa DVR anaweza 
kukupatia taarifa zaidi, ikiwemo jinsi ya kuwafikia OAH.

Ni muhimu uzifahamu haki 
zako katika kipindi chote  
cha mchakato wa urejeshaji.


